
I. DISPOSICIONS XERAIS
CONSELLERIA DE TRABALLO E BENESTAR

DECRETO 183/2013, do 5 de decembro, polo que se crea a Rede galega de
atencion tempera.

O Estatuto de autonomia de Galicia no seu artigo 4, numeros 1 e 2 establece que
os dereitos, liberdades e deberes fundamentais dos/as galegos/as son os establecidos
na Constitucion. Aos poderes publicos de Galicia correspondelles promover as condiciéns
para que a liberdade e a igualdade do individuo e dos grupos en que se integra sexan reais
e efectivas, remover os atrancos que impidan ou dificulten a sua plenitude e facilitar a par-
ticipacién de todos/as galegos/as na vida politica, econémica, cultural e social. Asi, no arti-
go 27, numeros 23 e 24 establece as competencias exclusivas da Comunidade Autonoma
galega en materia de asistencia social e promocion do desenvolvemento comunitario, no
seu artigo 31 establece a competencia plena en relacion ao regulamento e administracion
do ensino en toda a sua extensién, niveis e graos, modalidades e especialidades no am-
bito das stias competencias, sen prexuizo do disposto no artigo 27 da Constitucion e nas
leis organicas que, conforme o punto primeiro do artigo 81 da mesma, o desenvolven, das
facultades que atribue ao Estado o numero 30 do punto 1 do artigo 149 da Constitucion, e
da alta inspeccién necesaria para o seu cumprimento e garantia, e no artigo 33 a compe-
tencia canto ao desenvolvemento lexislativo e a execucion da lexislacion basica do Estado
en materia de sanidade interior, e tutela das institucions, entidades e fundacions en materia
de sanidade e Seguridade Social.

A Lei 4/1993, do 14 de abril, regulou o servizo de atencion tempera como un servizo
social na area da discapacidade. En desenvolvemento das previsions legais, ditouse o De-
creto 69/1998, do 26 de febreiro, polo que se regula a atenciéon tempera a discapacitados
na Comunidade Auténoma de Galicia, o obxecto do cal veu constituido pola ordenacion da
atencion tempera e a adscricién ao Servizo Galego de Saude dos recursos destinados a
dita prestacion, quedando integrada neste. Na actualidade o servizo préstase nas unidades
de atencion tempera dos complexos hospitalarios.

Con posterioridade, no exercicio das competencias establecidas no Estatuto de auto-
nomia, a Comunidade Autdonoma de Galicia promulgou a Lei 8/2008, do 10 de xullo, de
saude de Galicia, a cal establece no seu artigo 14, nimero 1, que «as persoas menores, as
maiores dependentes, as enfermas mentais e terminais, as enfermas que padecen enfer-
midades crénicas e discapacitantes, os/as pacientes diagnosticados/as de enfermidades

raras ou de baixa incidencia na poboacion e as persoas pertencentes a grupos de risco, en
tanto que son colectivos que deben ser obxecto de especial atencién polas administracions
sanitarias competentes, tefien dereito a actuaciéns e/ou programas sanitarios especificos
e preferentes, os cales se executaran a través dos centros, servizos e establecementos do
Sistema publico de saude de Galicia». No artigo 32 do mesmo texto legal recodllese, entre
os principios reitores do Sistema publico de saude de Galicia, o de coordinacion interdepar-
tamental da atencion sociosanitaria, € o artigo 136, nimero 3, prevé que a Conselleria de
Sanidade promovera a cooperacién e coordinacion co Sistema galego de servizos sociais
para que a atencion as circunstancias e necesidades sociais e as acciéns de prevencion e
asistencia sanitaria se complementen de forma axeitada, e fomentara actuacions integrais
sociais e sanitarias ante aquelas circunstancias de dependencia, cronicidade, discapaci-
dade e outras en que a cooperacion dos dous sistemas supofia vantaxes sociais e asis-
tenciais.

Asi mesmo, a Lei 13/2008, do 3 de decembro, de servizos sociais de Galicia, recolle
no seu artigo 3.b que o sistema galego de servizos sociais garantira a vida independente
e a autonomia persoal das persoas en situacion de dependencia, integrando, para estes
efectos, o catalogo de prestacions do sistema para a autonomia e atencion & dependencia.
No artigo 4 enumera, entre os principios que rexeran o sistema galego de servizos sociais,
os de globalidade e coordinacion. No artigo 19 define a intervencién social, biopsicosocial,
socioléxica ou socioeducativa que favoreza a adquisicidn ou recuperacion de funcions e
habilidades persoais e sociais para a mellora da autonomia, da convivencia social e fami-
liar e da inclusion social, como intervencion ou servizo de caracter técnico-profesional in-
cluido dentro do catalogo de servizos sociais. E no seu artigo 12 regula os servizos sociais
comunitarios especificos orientados ao desenvolvemento de programas e a xestion de
centros orientados a colectivos con problematicas identificadas e singulares, procurando a
sUia normalizacion e reincorporacion social ou como espazo de transito a un servizo espe-
cializado. A regulacion legal destes servizos desenvolveuse polo Decreto 99/2012, do 16
de marzo, polo que se regulan os servizos sociais comunitarios e o seu financiamento, que
no seu artigo 26, alinea d), establece como funcions propias dos servizos sociais comuni-
tarios especificos a atencion de persoas con discapacidade a través de centros ocupacio-
nais, asi como o apoio psicosocial e familiar vinculado & atencién tempera. Asemade, no
seu anexo IV, considéranse a atencidn psicosocial e familiar vinculada & atencion tempera
como un dos programas e servizos prioritarios na formulaciéon de programas dos servizos
sociais comunitarios municipais, segundo o disposto no artigo 18 da Lei 13/2008, do 3 de
decembro, de servizos sociais de Galicia.

Previamente, a Lei 39/2006, do 14 de decembro, de promocién da autonomia persoal e
atencién as persoas en situacién de dependencia, regula as condicions basicas de acceso
ao denominado Sistema para a autonomia e atencién a dependencia (SAAD). Como se
establece no seu preambulo, tratase de configurar un novo desenvolvemento dos servizos
sociais que complemente a accion protectora e poida dar resposta as necesidades de aten-
cion das persoas en situacion de dependencia. Neste labor xogan un papel fundamental
as comunidades auténomas pois atribUelles a planificacion, a ordenacion e a coordinacion,
no ambito do seu territorio, dos servizos de promocion da autonomia persoal e de aten-
cion as persoas en situacion de dependencia, asi como a xestion dos servizos e recursos
necesarios para iso. No ambito da Comunidade Auténoma de Galicia deben citarse o De-
creto 15/2010, do 4 de febreiro, polo que se regula o procedemento para o recofiecemento
da situacidon de dependencia e do dereito as prestacions do sistema para a autonomia e
a atencioén a dependencia, o procedemento para a elaboracién do programa individual de
atencion e a organizacién e o funcionamento dos 6rganos técnicos competentes e a Orde
do 2 de xaneiro de 2012, pola que se desenvolve o devandito decreto. Dentro do catalogo
de servizos do Sistema para a autonomia e a atencion a dependencia, o artigo 3 do Decre-
to 15/2010, do 4 de febreiro, recolle os servizos de promocion da autonomia persoal, entre
os cales a orde citada inclue o servizo de atencion tempera.

Por outro lado, no ambito educativo o Decreto 229/2011, do 7 de decembro, regula a
atencion a diversidade do alumnado dos centros docentes da Comunidade Autbnoma de
Galicia en que se imparten as ensinanzas establecidas na Lei organica 2/2006, do 3 de
maio, de educacion.

A transcendencia dos cambios sociais e a experiencia acumulada ao longo dos ultimos
anos, que recollen documentos de referencia como o Libro branco da atencion tempera e o
informe da Axencia Europea para o Desenvolvemento da Educacion Especial, sinalaron a
conveniencia de asumir un novo concepto da atencion tempera baseado nos dereitos dos/as
nenos/as, na igualdade de oportunidades e na participacion social, centrado nas necesida-
des da familia e na prestacion dos servizos nos contornos naturais da vida dos/as nenos/as.
Neste mesmo senso cabe resaltar a disposicion adicional décimo terceira da Lei 39/20086,
do 14 de decembro, que establece que, sen prexuizo dos servizos establecidos nos ambi-
tos educativo e sanitario, o sistema para a autonomia e atencion a dependencia atendera
as necesidades de axuda a domicilio e, se for o caso, prestacions econdmicas vinculadas
e para coidados no contorno familiar a favor dos menores de tres anos acreditados en
situacién de dependencia, e que no seo do Consello Territorial de Servizos Sociais e do
Sistema para a autonomia e atencién a dependencia se promovera a adopcion dun plan
integral de atencién para estes menores de tres anos en situacion de dependencia, no cal

se recollan as medidas que adoptaran as administraciéns publicas, sen prexuizo das suas
competencias, para facilitar a atencién tempera e rehabilitacién das suas capacidades fi-
sicas, mentais e intelectuais, sendo a través da Resolucidon do 25 de xullo de 2013, da
Secretaria de Estado de Servizos Sociais e Igualdade onde se publica o Acordo do 4 de
xullo de 2013, do Consello Territorial de Servizos Sociais y do Sistema para a autonomia
e atencion a dependencia sobre criterios comuns, recomendacions e condicidons minimas
dos plans de atencion integral a menores de tres anos en situacion de dependencia ou en
risco de desenvolvela.

Con base nisto, resulta imprescindible elaborar unha nova normativa que permita crear
un espazo comun de coordinacion e corresponsabilidade entre os sistemas de saude, edu-
cacion e servizos sociais na procura dunha accién integral, destinada a satisfacer os derei-
tos e necesidades dos nenos e nenas con trastornos no desenvolvemento ou en risco de
padecelos e das suas familias, asi como & sua prevencion.

Nesta nova concepcion a Lei 3/2011, do 30 de xufo, de apoio a familia e a convi-
vencia de Galicia, establece no artigo 41 que a Xunta de Galicia levara a cabo, a través
do organismo competente en materia de servizos sociais, a atencién das situacions de
dependencia, asi como a promocion da autonomia persoal dos/as nenos/as e dos/as ado-
lescentes, coa potenciacion das suas capacidades, especialmente mediante o acceso a
atencién tempera; a través do organismo competente en materia de saude proporcionara
os medios necesarios para a deteccion precoz e a atencion especifica de nenos e nenas
e adolescentes con doenzas crénicas, mentais ou discapacidades fisicas, intelectuais ou
sensoriais; e a través do organismo competente en materia de educacion garantira o seu
dereito a unha atencién especifica, en razén das suas necesidades e distintas capacidades
€ a unha atencion tempera das suas necesidades educativas especiais.

O novo concepto implica, en virtude das competencias sinaladas e dereitos sociais
enunciados, a necesidade de regular os servizos en atencién tempera como unha rede
integral de responsabilidade publica e de caracter universal, rexido polos principios reitores
de igualdade, coordinacién, atencién personalizada, integracién social, interese superior
do/a menor, prevencion, autonomia persoal e participacion, descentralizacion, proximida-
de, interdisciplinariedade e alta cualificacidon profesional, dialogo e participacion familiar e
calidade.

Este novo paradigma implica a obriga de facilitar aos nenos e as nenas e as suas fami-
lias esta actuacion transversal tan transcendente para o seu progreso dun xeito continua-
do, flexible e contextualizado, a través dun marco normativo que posibilite a intervencion

multiple dirixida a nenos e nenas de 0 a 6 anos, as suas familias e a comunidade. Ao tempo
sera necesario obter a maxima austeridade e eficiencia dos servizos publicos, destacando
o deber de cooperar e a responsabilidade de colaborar, para que cada sistema de servizos
achegue os medios e recursos de que dispdn para evitar a duplicidade de servizos e opti-
mizar os recursos, incrementando desta maneira a eficacia e a eficiencia. Neste senso, o
Plan de accién integral para as persoas con discapacidade de Galicia 2010-2013 establece
como obxectivo de caracter urxente na area 9 (atencion tempera), que a mellora da cali-
dade da prestacion dos servizos debe realizarse a través da coordinacioén interinstitucional
correspondente, creando e consolidando unha rede de recursos que facilite a igualdade de
acceso das familias en toda Galicia, que se construira sobre os recursos actualmente exis-
tentes e coordinando os servizos dos sistemas sanitario, educativo e de servizos sociais.

O presente decreto consta de dezaseis artigos, agrupados en catro capitulos, catro dis-
posiciéns adicionais, unha disposicién transitoria, unha disposicion derrogatoria e duas
disposicions finais.

No capitulo | regulase o obxecto e o ambito de aplicacion, fixando como destinatarios da
atencion tempera os/as nenos/as de 0 a 6 anos con trastornos no desenvolvemento ou en
situacioén de risco de padecelos, residentes na Comunidade Auténoma de Galicia; asi mes-
mo, establécense as definicidns e os principios reitores que inspiraran toda a regulacién da
Rede galega de atencién tempera e a metodoloxia das actuaciéns en atencién tempera.

O capitulo Il regula a Rede galega de atencion tempera e establece o catalogo de ser-
vizos especificos de apoio en atencién tempera, os recursos profesionais e 0s servizos
que integran a Rede galega de atencién temperd, que poderan ser xestionados de forma
directa ou indirectamente a través das diversas modalidades de contratacion da xestion
dos servizos publicos. Regulase a participacion da iniciativa privada no desenvolvemento
e na realizacién dos servizos de atencién tempera, asi como a necesidade de autorizacion
e acreditacion dos servizos, que estara condicionada ao cumprimento dos estandares es-
pecificos de calidade.

No capitulo Il establécese o ambito competencial das consellerias con competencia en
materia de sanidade, educacion e servizos sociais, asi como o procedemento de acceso
aos servizos, que se planificara de forma coordinada de maneira que se consiga unha co-
herencia e optimizacién destes, as causas de extincion do servizo, e o réxime de dereitos,
garantias e deberes das persoas usuarias.

O capitulo IV establece os érganos colexiados. Créase, co fin de asegurar a necesaria
coordinacion interdepartamental, o Consello Autonémico da Atencion Tempera na Comu-
nidade Autdbnoma, érgano colexiado que, entre outras funciéns, establecera as linas estra-
téxicas de accién en atencion tempera na Comunidade Autbnoma de Galicia, e a Comision
Técnica da Atencion Tempera, que se constituira como érgano de apoio do propio Conse-
llo, con funcions de proposta, avaliacion e asesoramento ao Consello.

Asemade, nas disposicidéns adicionais establécese o prazo maximo para a constitucion
dos 6rganos colexiados, o protocolo de coordinacion e a metodoloxia das actuacions, in-
tervencion e derivacién interinstitucional, o sistema integral de informacién e xestion, as
unidades de atencion tempera adscritas ao Servizo Galego de Saude, e na disposicion
transitoria establécese o réxime transitorio de implantacion do réxime competencial esta-
blecido neste decreto.

En virtude do exposto anteriormente, e facendo uso das facultades que me confire a
Lei 1/1983, do 22 de febreiro, de normas reguladoras da Xunta e da sua Presidencia, por
proposta da conselleira de Traballo e Benestar, da conselleira de Sanidade e do conselleiro
de Cultura, Educacion e Ordenacion Universitaria, de acordo co ditame do Consello Con-
sultivo de Galicia, e logo de deliberacion do Consello da Xunta de Galicia, na sta reunion
do dia cinco de decembro de dous mil trece,

DISPONO:

CAPITULO |
Disposicions xerais

Artigo 1. Obxecto e ambito de aplicacion

1. E obxecto do presente decreto crear a Rede galega de atencién tempera, que regula
a actuacion integral en atencién tempera dos érganos da Administracion xeral da Comu-
nidade Autdbnoma de Galicia e das entidades instrumentais integrantes do sector publico
autondmico, delimita as competencias de cada un dos 6rganos e entidades no seu ambito
de actuacion (sanitario, educativo e de servizos sociais), asi como os mecanismos de coor-
dinacién entre eles, a través da creacion dos 6rganos colexiados da Rede, e a definicién do
catalogo de servizos especificos de apoio en atencién tempera.

2. Seran persoas destinatarias da atencion tempera os/as nenos/as de 0 a 6 anos con
trastornos no desenvolvemento ou en situacions de risco de padecelos, residentes na Co-
munidade Autébnoma de Galicia, asi como as suas familias e o seu contorno. Non obstante,

a atencion estenderase ata a data da finalizacién do curso escolar cando o cumprimento
da idade de 6 anos sexa anterior a esta.

Artigo 2. Definiciéns

1. Enténdese a atencién tempera como un conxunto de intervencions dirixidas a po-
boacion infantil de 0 a 6 anos, a sua familia e ao seu contorno, e que ten por obxectivo dar
resposta o antes posible as necesidades transitorias ou permanentes que presentan os ne-
nos e as nenas con trastornos no desenvolvemento ou en risco de padecelos, para facilitar
o desenvolvemento da sua autonomia persoal e a inclusion social. Desde os servizos de
atencion tempera ofrecerase unha intervencién biopsicosocial que favoreza a adquisicion
ou a recuperacion de funcions e de habilidades persoais e sociais para a mellora da auto-
nomia, da convivencia social e familiar e da inclusién social.

2. Enténdese por trastorno do desenvolvemento aquelas situaciéns en que, como con-
secuencia dunha alteracion das estruturas ou funciéns corporais, restricions na participa-
cion social ou calquera outro factor contextual, se produce un atraso ou desviacion signi-
ficativos no desenvolvemento das capacidades, adquisicidns e recursos persoais tipicos
para a idade de referencia.

3. Enténdense por situacions de risco de padecer un trastorno no desenvolvemento
aquelas circunstancias de vulnerabilidade evolutiva que requiren intervencion pola des-
compensacion negativa entre factores de risco e proteccion.

Artigo 3.  Principios reitores
1. Os principios reitores da Rede galega de atencién tempera son os seguintes:

a) Universalidade: acceso ao servizo de todas as persoas que reunan os requisitos e
condicions establecidas.

b) Igualdade: ausencia de calquera discriminacién no acceso ao servizo.

¢) Responsabilidade publica: inserciéon dos servizos nos sistemas sanitario, de servizos
sociais e educativo, garantidos polo sector publico autonémico de Galicia.

d) Descentralizacion e proximidade: achegamento eficiente do servizo as persoas des-
tinatarias implementando, sempre que sexa posible, actuacions de base comunitaria para
a inclusion social, entendendo os servizos sociais comunitarios como o primeiro nivel de
intervencion do sistema galego de servizos sociais.

e) Coordinacion: o sistema sanitario, o sistema educativo e os servizos sociais estan
directamente implicados na proteccion de menores e deben establecer mecanismos de
coordinacion eficaces para optimizar os recursos humanos e econémicos, evitando en todo
momento a fragmentacién que poida darse como consecuencia da intervencion de multi-
ples axentes, entidades ou profesionais, asi como garantir a continuidade do proceso: a
deteccidn, derivacion, seguimento e/ou intervencién como obxectivos centrais na coordina-
cién na proteccion dos/as menores de 6 anos.

f) Integracion social: garantir o dereito das persoas a participar en todos os ambitos da
sociedade recibindo o apoio que necesitan no marco das estruturas comuns de educacién,
saude, lecer e cultura, e servizos sociais, recofiecéndolles os mesmos dereitos que ao
resto da poboacion.

g) Interese superior do/a menor.

h) Prevencién: co obxecto de manter a autonomia persoal dos/as menores e adiar o
posible agravamento dos trastornos no desenvolvemento que os afecten ou exista risco de
que os poidan afectar.

i) Gratuidade: como principio inspirador da Rede, estes servizos non estaran suxeitos a
contraprestacion econémica por parte das persoas usuarias.

j) Interdisciplinariedade e alta cualificacion profesional.
k) Dialogo e participacion familiar.
[) Calidade.

2. Estes principios entenderanse sen prexuizo dos establecidos con caracter xeral no
artigo 4 da Lei 13/2008, do 3 de decembro, de servizos sociais de Galicia, no artigo 32 da
Lei 8/2008, do 10 de xullo, de saude de Galicia, e no artigo 4 do Decreto 229/2011, do 7 de
decembro, polo que se regula a atencion a diversidade do alumnado dos centros docentes
da Comunidade Auténoma de Galicia en que se imparten as ensinanzas establecidas na
Lei organica 2/2006, do 3 de maio, de educacion.

Artigo 4. Metodoloxia das actuacions en atencion tempera

A atencion tempera desenvélvese como unha atencion especializada multidisciplinar, e
as actuacions teran un caracter multidimensional e biopsicosocial mediante equipamentos

interdisciplinarios especializados en desenvolvemento infantil de 0 a 6 anos, que seguiran
un modelo metodoldxico comun de actuacion:

a) Deteccion precoz dos trastornos do desenvolvemento ou das situacions de risco de
padecelos.

b) Valoracién e intervencion interdisciplinaria e transdisciplinaria a través das fases de
acollida, valoracion, intervencion e avaliacion.

c) ldentificacion e rexistro do trastorno do desenvolvemento, competencias persoais,
factores contextuais, barreiras e facilitadores para o progreso na autonomia persoal e a in-
clusion social, seguindo o modelo conceptual comun da CIF-I1X (Clasificacion internacional
do funcionamento, da discapacidade e da saude). Esta documentacién estara incorporada
nun expediente unico de acordo co disposto na disposicion adicional terceira.

d) Elaboracion e seguimento dun plan personalizado de intervencion e formulacion coa
familia dun contrato asistencial de actividades e apoios especificos que recolla os dereitos e
obrigas de ambas as partes, asi como os recursos que se poran a disposicion do/a menor.

e) Coordinacion cos recursos dos servizos sociais, educativos e sanitarios relacionados
cos procesos referidos.

f) Autonomia persoal: consideracion permanente das persoas destinatarias como suxei-
tos activos das actuacions que traten de facilitar o seu desenvolvemento persoal.

g) Atencién personalizada: adecuacion flexible do servizo as situaciéns e necesidades
particulares das persoas destinatarias.

h) Atencién especializada multidisciplinar: as actuacions teran un caracter multidimen-
sional e biopsicosocial mediante equipos multidisciplinarios especializados en desenvolve-
mento infantil de 0 a 6 anos.

CAPITULO II
Rede galega de atencién tempera

Artigo 5. Rede galega de atencion tempera

1. Integran a Rede galega de servizos de atencion tempera todos os servizos e pro-
gramas de que sexan titulares as diferentes administraciéns publicas galegas, ben sexan

xestionados de forma directa ou indirectamente a través das diversas modalidades de
contratacion da xestion de servizos publicos establecidas na normativa reguladora dos
contratos do sector publico.

2. A integracion dos servizos e programas na Rede galega de servizos de atencion
tempera de que sexan titulares administracions distintas a Xunta de Galicia realizarase
dentro do marco competencial sinalado no artigo 59 da Lei 13/2008, do 3 de decembro, de
servizos sociais de Galicia, que atribue a Xunta de Galicia, entre outras, as competencias
de planificaciéon e programacion xeral dos servizos sociais no ambito territorial de Galicia
mediante a elaboracidon do Plan estratéxico de servizos sociais e os plans e programas
sectoriais, asi como, segundo o disposto no artigo 64, a promocion dunha efectiva coor-
dinacién e cooperacién cos concellos a fin de asegurar a calidade e cobertura equilibrada
dos servizos sociais en todo o territorio, especialmente no que atinxe a creacién e mante-
mento de servizos sociais comunitarios especificos.

Artigo 6. Catalogo de servizos especificos de apoio en atencion tempera

1. O servizo de atencién tempera constitie o conxunto de atencidéns, recursos e medios
especificos dirixidos aos/as nenos/as, as sua familias e ao seu contorno para a consecu-
cién dos obxectivos formulados no presente decreto.

2. O catalogo de servizos especificos de atencién tempera constitie o conxunto de ac-
tuacions, prestacions, recursos, tratamentos, axudas e demais medios de atencion dirixidas
aos/as nenos/as, as suas familias e ao seu contorno, para a consecucion das finalidades e
obxectivos establecidos neste decreto, de acordo co plan personalizado de intervencion, e
incluird, ao menos, as seguintes actuacions de caracter axial, que deberan prestarse dun
xeito integrado a través dun dispositivo interdisciplinario:

a) De prevencion, acollida, observacién, valoracion e diagnostico do/a menor, e de in-
formacioén, orientacion, asesoramento e apoio as familias e aos recursos do contorno, en
relacion ao itinerario e circunstancias evolutivas dos/as nenos/as de 0 a 6 anos.

b) De estimulacion e apoio emocional, social, sanitario e educativo para o desenvolve-
mento activo da autonomia persoal do/a neno/a e a sua inclusion familiar, escolar e social,
tendo sempre en conta as suas necesidades e prioridades evolutivas.

3. Corresponde as consellerias competentes en materia de servizos sociais, educacion
e sanidade o desenvolvemento do catalogo de servizos en atencién tempera, logo de pro-
posta do Consello Autonémico da Atencion Tempera regulado no artigo 15.

Artigo 7. Recursos profesionais

1. Para prestar servizos de atencion tempera, os/as profesionais deberan contar, ade-
mais de cos requisitos establecidos por cada ambito competencial en atencion a regulacion
vixente, cunha formacién académica especifica en desenvolvemento infantil e atencion
tempera e/ou en apoio familiar, ou acreditar a experiencia suficiente nestas materias para a
realizacién das suas funcions, segundo se estableza no correspondente desenvolvemento
normativo do presente decreto.

2. Os/as profesionais dos distintos ambitos sanitario, educativo e de servizos sociais
dependentes de 6rganos e unidades con competencia en relacién ao servizo de atencion
tempera coordinaranse a través dos equipos interdisciplinarios que se determinen na nor-
mativa de desenvolvemento deste decreto, co obxectivo de impulsar a integracién das
actuacions que desde os distintos ambitos poida necesitar cada neno/a e a sua familia.

Artigo 8. Participacion da iniciativa privada

As entidades privadas poderan participar no desenvolvemento e na realizacién dos ser-
vizos de atencion tempera a través dos instrumentos establecidos normativamente, e logo
de inscricién nos correspondentes rexistros regulados en cada ambito competencial en
atencion ao réxime establecido para a sua autorizacion e/ou acreditacion. Merecera es-
pecial atencion por parte das administraciéns e dos 6rganos competentes na materia a
participacién das entidades privadas sen animo de lucro.

Artigo 9. Autorizacion e acreditacion dos servizos

A autorizacion, asi como, se € o caso, a acreditacién, dos servizos de atencion tempera
estara condicionada ao cumprimento dos estandares especificos de calidade no aspecto
estrutural, formativo e sumativo, que se determinen na correspondente normativa pola que
se regulen, dentro de cada ambito competencial, estes servizos e programas.

CAPITULO 1Il
Ambito competencial e réxime de prestacion dos servizos

Artigo 10. Ambito competencial da prestacién dos servizos

1. Corresponde a conselleria competente en materia de sanidade a través do Servizo
Galego de Saude:

a) A prestacion dos servizos referidos nos artigos anteriores no ambito dos complexos
hospitalarios, en relacién cos nenos e nenas residentes na area de neonatoloxia ou que

pola sua condicion de saude precisan atenciéon, coidados ou asistencia hospitalaria de

longa duracién.

b) O apoio a familia nas eventuais transicions desde o hospital ao domicilio familiar ou

lugar de residencia habitual.

c¢) Facilitar a disponibilidade doutros servizos sanitarios de forma integrada co plan per-

sonalizado de intervencion.
2. Corresponde a conselleria competente en materia de servizos sociais:

a) A prestacién dos servizos de atencién tempera no ambito comunitario mediante os

centros e programas de desenvolvemento infantil e atencion tempera.

b) O apoio a familia no proceso de escolarizacién naquelas actuaciéns necesarias e que

non sexan competencia da conselleria competente en materia de educacion.

c) Facilitar a dispofiibilidade doutros servizos sociais de forma integrada co plan perso-
nalizado de intervencién que concrete, para cada caso, o conxunto de obxectivos e actua-
cions adecuadas as necesidades do/a menor, en cumprimento do establecido no artigo 6,

numero 3.c da Lei 13/2008, do 3 de decembro, de servizos sociais de Galicia.
3. Corresponde a conselleria competente en materia de educacion:
a) A atencién das necesidades especificas de apoio educativo.

b) O asesoramento a familia durante o segundo ciclo de infantil e na transicion & edu-

cacién primaria.

c) Facilitar a disponibilidade doutros servizos educativos de forma integrada co plan

personalizado de intervencion.

4. Atipoloxia, a intensidade e os termos de prestacidén de servizos sanitarios, educativos
€ sociais complementarios que se poidan requirir para a elaboracion e o desenvolvemento
do plan personalizado de intervencién seran establecidos logo de proposta do Consello
Autonomico da Atencion Tempera.

Artigo 11.  Procedemento de acceso aos servizos de atencion tempera

O acceso aos servizos dos tres sistemas implicados e as accions que se desenvolve-
ran planificaranse de forma coordinada, de conformidade co protocolo de coordinacién,
intervencion e derivacién que se establece na disposicion adicional segunda deste de-
creto, que para ese efecto se estableza e que se adecuard a normativa vixente regu-
ladora dos diferentes procedementos, de maneira que se consiga unha coherencia e
optimizacion deles, procurando unha complementariedade das intervenciéns desde os
tres sistemas, sen que poida producirse en ningun caso unha duplicidade de servizos
e garantindo, en todo caso, un unico modelo de intervencién conforme os principios,
metodoloxia e catalogo basico de servizos definidos nos artigos 3 a 6 e na disposicién
adicional segunda deste decreto.

Artigo 12. Causas de finalizacion dos servizos de atencion tempera

1. Os servizos de atencién tempera finalizaran por algunha das seguintes causas:

a) Cumprimento dos obxectivos establecidos, logo de verificacion desta circunstancia.
b) Facer os 6 anos de idade, sen prexuizo do establecido no artigo 1.2 deste decreto.
c) Por vontade expresa do pai, nai ou representante legal.

d) Incumprimento das normas establecidas para unha correcta prestacién do servizo
cando a normativa reguladora da prestacion do servizo prevexa a dita sancion.

e) Calquera outra causa establecida nunha norma con rango de lei ou decreto.

2. Cando a causa da finalizacidon do servizo de atencién tempera sexa a sinalada na
letra a) deberase dar tramite de audiencia a familia ou representante legal.

3. Cando a extincion do servizo derive da imposicion dunha sancién, a instrucion do
expediente e a proposta de resolucién para a imposicién da sancion de finalizacion do
servizo de atencidén tempera recaera na Comision Técnica da Atencién Tempera, na cal
se nomeara instrutor/a e secretario/a entre os/as seus/suas membros, e a resolucién pola
que se pofia fin ao procedemento correspondera ao 6rgano competente determinado
en cada ambito competencial. Cando se trate da finalizacién dos servizos de atencion
tempera por mor da imposicién da sancion de suspension dos dereitos de participacion
das persoas usuarias ou restricion nalgunhas actividades no seo dun procedemento san-

cionador incoado ao abeiro da Lei 13/2008, do 3 de decembro, de servizos sociais de
Galicia, seguirase o disposto no artigo 97 no relativo a instrucion e resolucién do proce-
demento sancionador.

Artigo 13. Dereitos e garantias das persoas usuarias
As persoas usuarias teran os seguintes dereitos:

a) A utilizar o servizo en condicidons de igualdade e sen discriminacién por razén de
nacemento, raza, sexo, estado civil, situacién familiar, discapacidade, ideoloxia, crenza,

opinién ou calquera outra circunstancia.

b) A recibir un trato acorde coa dignidade da persoa e o respecto dos dereitos e liber-

dades fundamentais, tanto por parte do persoal como das persoas implicadas no servizo.

¢) A unha intervencion personalizada acorde coas suas necesidades especificas, para
conseguir o seu desenvolvemento integral.

d) A recibir informacion de xeito axil, suficiente e veraz, e en termos comprensibles

e) Ater asignado/a un/unha profesional de referencia que actiie como interlocutor/a prin-
cipal e que asegure a coherencia e sentido holistico do proceso de intervencion.

f) A confidencialidade, sixilo e respecto en relacién aos seus datos persoais e informa-
cién que sexa cofecida polo servizo en razon da intervencion profesional, sen prexuizo do
posible acceso a eles no exercicio dunha accién inspectora, de conformidade coa lexisla-

cion vixente en materia de proteccion de datos de caracter persoal.
g) A acceder ao seu expediente persoal e a obter copia da documentacién contida nel.

h) A elixir libremente, dentro da capacidade de oferta do sistema e logo de valoracion
técnica, o tipo de medidas ou de recursos axeitados para o0 seu caso.

i) A calidade das prestacions recibidas, para o cal presentar suxestiéns e reclamacions
e ten dereito a avaliar o traballo realizado mediante enquisas de satisfaccion.

j) A calquera outro dereito recofiecido na normativa vixente para cada tipo de servizo.

Artigo 14. Deberes das persoas usuarias
As persoas usuarias teran os seguintes deberes:

a) Cumprir as normas, 0s requisitos e os procedementos para 0 acceso ao servizo, faci-
litando a informacion e os datos que lles sexan requiridos e que resulten necesarios sobre

a unidade familiar e comunicando as variacions que experimenten aquelas.

b) Comunicar ao persoal de referencia calquera cambio significativo das circunstancias
que poida implicar a interrupcién ou modificacion substancial da intervencién proposta polo

servizo.

c¢) Colaborar co persoal encargado de prestar a atencidén necesaria, acudindo as entre-

vistas e seguindo os programas e orientaciéons que lles prescriban.

d) Manter unha actitude positiva de colaboracion cos/coas profesionais dos servizos,

participando activamente no proceso que xere a intervencion de que sexan destinatarias.

e) Participar de xeito activo no seu proceso de mellora, autonomia persoal e insercion

social.

f) Observar os regulamentos e normas de funcionamento ou convivencia dos centros ou

unidades onde reciban servizos.

g) Calquera outro imposto pola normativa sectorial de aplicacion a cada tipo de servizo.

CAPITULO IV
Organos colexiados

Artigo 15. Consello Autonémico da Atencion Tempera

1. Co fin de asegurar a necesaria coordinacion interdepartamental, créase o Consello
Autondmico da Atencion Tempera, 6rgano colexiado adscrito as consellerias con compe-
tencia en materia de sanidade, educacion e servizos sociais e de ambito autonémico, e que

estd integrado polos/as seguintes membros:

a) Titular da conselleria con competencias en materia de servizos sociais.

b) Titular da conselleria con competencias en materia de sanidade.

c) Titular da conselleria con competencias en materia de educacion.

d) Titular da Secretaria Xeral de Politica Social.

e) Titular da Direccion Xeral de Asistencia Sanitaria do Servizo Galego de Saude.

f) Titular da Direccién Xeral de Educacion, Formacion Profesional e Innovacion Educa-

tiva.

2. O Consello nomeara entre os seus membros, por maioria de votos e por un periodo
dun ano, o/a seu/sua presidente/a, entre os/as titulares das consellerias con competencias

en materia de sanidade, educacion e servizos sociais.

3. O Consellotera un/unha secretario/a, que debera de posuir a condicién de empregado/a

publico ao servizo da Administracion autonémica, e que tera voz pero non voto no Consello.

4. O Consello reunirase, ao menos, unha vez cada seis meses e ten como funcions
encomendadas:

a) Propor e establecer as lifias estratéxicas de accion en atencién tempera na Comuni-
dade Auténoma de Galicia. Cando as linas estratéxicas de accién se engloben dentro de
plans estratéxicos, a funcién do Consello limitarase a proposta.

b) Conecer a avaliacién das actuacions realizadas polos diferentes 6rganos e organis-

mos e ratificar a planificacion anual prevista por eles.

¢) Tomar en consideracion as recomendaciéns e aprobar, se for o caso, as propostas
de cambio ou mellora no protocolo de coordinacion, intervencién e derivacion que formule
cada conselleria.

d) Promover a formacién continua en procedementos de coordinacion entre os servizos
implicados na atencion tempera e na especializacién dos/as profesionais.

e) Aprobar o Protocolo de coordinacion de atencién tempera, por proposta da Comision
Técnica da Atencién Tempera.

f) Propofer o desenvolvemento da carteira propia de servizos dentro do ambito compe-
tencial de cada conselleria e a tipoloxia, a intensidade e os termos de prestacion daqueles

servizos complementarios que se consideren convenientes.

g) Establecer o método basico de recolla de informacion que permita exportar os datos
de cada neno e nena, de xeito que exista un fluxo de informacién entre os érganos e orga-

nismos do sector publico autondmico de Galicia con responsabilidade en atencion tempera.

h) Establecer o plan de traballo da comisién técnica para o desenvolvemento das actua-
ciéns que se determinen.

5. Canto ao non establecido neste artigo para o réxime de organizacion e funcionamento
seguirase o disposto na seccion lll, capitulo |, titulo | da Lei 16/2010, do 17 de decembro,
de organizacion e funcionamento da Administracién xeral e do sector publico autonémico
de Galicia, e no capitulo Il, do titulo Il da Lei 30/1992, do 26 de novembro, de réxime xu-
ridico das administracions publicas e do procedemento administrativo comun, e no seu

regulamento de réxime interior.
Artigo 16. Comisién Técnica da Atencion Tempera

1. Como 6rgano de apoio do propio Consello constituirase a Comision Técnica da Aten-
cion Tempera, 6rgano técnico adscrito as consellerias con competencia en materia de sa-
nidade, educacion e servizos sociais, de ambito autonémico, con funcidns de proposta e
asesoramento ao Consello Autonémico da Atencién Tempera. Asi mesmo, correspondera-
lle a elaboracion do Protocolo de coordinacion de atencidn tempera, que se elevara poste-

riormente ao Consello Autondmico da Atencién Tempera para a sua aprobacion.

2. Ademais das funciéns determinadas no numero anterior, 8 Comisién corresponderalle
especificamente a instrucién dos expedientes e a proposta de resolucion para a imposicion
da sancion de finalizacién do servizo de atencion tempera, excepto cando se trate da finali-
zacion dos servizos de atencion tempera por mor da imposicion da sancion de suspension
dos dereitos de participacion das persoas usuarias ou restricion nalgunhas actividades no
seo dun procedemento sancionador incoado ao abeiro da Lei 13/2008, do 3 de decembro,
de servizos sociais de Galicia, no que esta competencia recaera nos 6rganos que se deter-

minan no artigo 97 da citada lei.

3. A Comision Técnica esta integrado polos/as seguintes membros:

a) Titular da Subdireccién Xeral de Promocion da Autonomia Persoal e Prevencion da
Dependencia da Secretaria Xeral de Politica Social, ou técnico do 6rgano en que se dele-
gue esta facultade.

b) Titular da Subdireccion Xeral de Planificacion e Programacion Asistencial da Di-
reccion Xeral de Asistencia Sanitaria, ou técnico do érgano en que se delegue esta
facultade.

c¢) Titular da Subdireccion Xeral de Ordenacién e Innovacién Educativa e Formacion do
Profesorado da Direccion Xeral de Educacion, Formacion Profesional e Innovacion Educa-
tiva, ou técnico do érgano en que se delegue esta facultade.

4. A comisidon nomeara entre os/as seus/sias membros, por maioria de votos e por un
periodo dun ano, ao/a seu/sua presidente/a.

5. Acomisién tera un/unha secretario/a que debera de posuir a condicion de empregado/a
publico ao servizo da Administracion autondmica, con voz pero sen voto nesta comision.

6. Esta comision técnica podera contar coa participacion doutros/as profesionais exper-
tos/as cando se estime necesario, por proposta da maioria simple dos seus membros.

7. Canto ao non establecido neste artigo para o réxime de organizacién e funcionamento
seguirase o disposto na seccion lll, capitulo |, titulo | da Lei 16/2010, do 17 de decembro,
de organizacion e funcionamento da Administracién xeral e do sector publico autonémico
de Galicia, e no capitulo Il, do titulo Il da Lei 30/1992, do 26 de novembro, de réxime xuri-
dico das administracions publicas e do procedemento administrativo comun.

Disposicion adicional primeira. Constituciéon do Consello Autonémico de Atencién
Tempera

1. No prazo maximo dun mes desde a entrada en vigor do presente decreto, debera
constituirse o Consello Autonémico da Atencion Tempera.

2. En virtude do disposto no artigo 16 da Lei organica 3/2007, do 22 de marzo, para
a igualdade efectiva de mulleres e homes, nos érganos colexiados creados por este

N XUNTA
+ +
+X+ DE GALICIA ISSN1130-9229  Deposito legal C.494-1998  http://www.xunta.es/diario-oficial-galicia



csievaz
Resaltado

csievaz
Resaltado

csievaz
Resaltado

csievaz
Resaltado

csievaz
Resaltado

csievaz
Resaltado

csievaz
Resaltado


<
Ke)
o
[S]
je)
AN
py
(8]
>
>
c
T
[ee]
o
<
?
[s2]
x
IS
Lfl')
N
N
1
-
Qo
[%2]
Ke)
1S
<
o
fe}
O]
o]
Q
Ll
>
O

E DOG Diario Oficial de Galicia

DOG Num. 244 Luns, 23 de decembro de 2013 Pax. 49342

decreto procurarase acadar unha composicion equilibrada na presenza de mulleres e
homes.

Disposicion adicional segunda. Protocolo de Coordinacion de Atencion Tempera

1. No prazo maximo de seis meses desde a entrada en vigor deste decreto, o Consello
Autonémico da Atencion Tempera aprobara un protocolo de coordinacién, intervencion e
derivacion interinstitucional, co obxectivo de establecer a debida coordinacion, coherencia
e optimizacién dos servizos dos sistemas sanitario, de educacion e de servizos sociais,
procurando unha complementariedade das intervencions, evitando a duplicidade de servi-
z0s e garantindo, en todo caso, un unico modelo de intervencion.

2. O protocolo de coordinacién debera recoller a metodoloxia das actuacions en aten-
cion tempera segundo o disposto no artigo 4 deste decreto.

3. Na elaboracion do protocolo de coordinacién, segundo o disposto no artigo 16, no seu
punto 6, poderan participar outros/as profesionais expertos/as para os efectos de poder
contar coa participacion das entidades de iniciativa social.

Disposicion adicional terceira. Desenvolvemento dun sistema integral de informacion
e xestién dos servizos de atencion tempera

1. O conxunto dos documentos que contefian datos, avaliacions e informacioéns de cal-
quera indole sobre a situacién e o proceso evolutivo do/a neno/a e da sua familia estara
incorporado a un expediente Unico que garanta o cumprimento da Lei 41/2002, do 14 de
novembro, basica reguladora da autonomia do paciente e de dereitos e obrigas en mate-
ria de informacién e documentacion clinica, a Lei 3/2001, do 28 de maio, reguladora do
consentimento informado e da historia clinica dos pacientes, e no Decreto 29/2009, do 5
de febreiro, polo que se regula o uso e acceso a historia clinica electrénica, asi como no
expediente social basico no ambito dos servizos sociais comunitarios nos diferentes niveis
de actuacion do sistema galego de servizos sociais segundo o disposto no artigo 16.2 da
Lei 13/2008, do 3 de decembro, de servizos sociais de Galicia.

2. No prazo maximo de doce meses desde a entrada en vigor deste decreto, o Con-
sello Autonémico da Atencién Tempera aprobara o procedemento de coordinacion para
a integracién dos sistemas de informacion para a implantacién dun sistema integral de
informacion e xestion de datos do servizo de atencién tempera, garantindo en todo caso o

cumprimento do disposto na Lei organica 15/1999, do 13 de decembro, de proteccién de
datos de caracter persoal, e a sua normativa de desenvolvemento.

Disposicion adicional cuarta. Unidades de atencion tempera adscritas ao Servizo Ga-
lego de Saude

1. Mantense a adscricion ao Servizo Galego de Saude (Sergas) dos recursos desti-
nados as unidades de atencién tempera actualmente existentes nos complexos hospita-
larios.

2. Os servizos sanitarios colaboraran nas actividades destinadas a prevencion e deteccion
precoz de trastornos do desenvolvemento do/a neno/a ou en situacions de risco de padecelos
COs servizos sociais e/ou educativos.

Disposicion transitoria Unica. Réxime transitorio da implantacién do réxime compe-
tencial establecido neste decreto

Dado que a asuncién e o desenvolvemento das competencias en materia de atencion
tempera polas distintas consellerias tera lugar de forma progresiva, con suxeicion aos re-
cursos orzamentarios dispofiibles, nas areas sociais e ambitos comunitarios onde esta
atencion vén sendo proporcionada polo Servizo Galego de Saude ou por servizos concer-
tados por este, continuaran facéndoo, namentres non se pofian en funcionamento os no-
VOS recursos e programas, segundo recolle o artigo 44 da Lei 13/2008, do 3 de decembro,
de servizos sociais de Galicia.

Disposicion derrogatoria Unica

Quedan derrogados os artigos 1, 2, 3.2 e 5 do Decreto 69/1998, do 26 de febreiro,
polo que se regula a atencion tempera a discapacitados na Comunidade Auténoma de
Galicia.

Disposicion derradeira primeira. Habilitacion para o desenvolvemento do decreto

Autorizanse as persoas titulares das consellerias competentes en materia de sanidade,
servizos sociais e educacién para ditaren as disposicions que sexan precisas para o desen-
volvemento e execucién deste decreto no relativo & organizacion e materias propias do seu
departamento.

Disposicion derradeira segunda. Entrada en vigor

Este decreto entrara en vigor aos vinte dias seguintes ao da sua publicacién no Diario
Oficial de Galicia.

Santiago de Compostela, cinco de decembro de dous mil trece

Alberto Nufez Feijéo
Presidente
En substitucion por ausencia,
Alfonso Rueda Valenzuela
Vicepresidente e conselleiro de Presidencia,
Administracions Publicas e Xustiza (Decreto 177/2013)

Beatriz Mato Otero
Conselleira de Traballo e Benestar

